
Inombolo yefayili:   26/3/1 

Isalathiso:  20250205-362 

 

 

ISetyhula: 0006/2025 

Umhla wokuphelelwa: Awukho 

 

Iya: KumaSekela Balawuli-Jikelele, kuBalawuli abaziiNtloko, kuBalawuli, kuBaphathi 

beeSekethe, kwiiNtloko zoLawulo noKuphathwa kwaMaziko, kumaSekela-Balawuli 

nakwiiNqununu nakoosihlalo bamaBhunga olawulo ezikolo zikarhulumente eziqhelekileyo 

 

Isishwankathelo esifutshane: Le setyhula mayifundwe kunye ne-Manual on the Basic Financial 

System for Schools njengesikhokelo esongezelelweyo xa kufakwa 

isicelo semvume yokungena kwimvumelwano eyimbophelelo. 

 

ISihloko:  Ulawulo lwezemali ezikolweni 

 

1. Le setyhula itshitshisa yaye ithathe ngokupheleleyo indawo yeSetyhula 0027/2019 yomhla 

we-19 Julayi 2019,  

 

2. Ukungena kwimvumelwano engezemali njengoko kumiselwe ziziqendu 36 no-37 

zoMthetho weZikolo zaseMzantsi Afrika (uMthetho 84 ka-1996) (South African Schools Act 

(SASA), 1996 (Act 84 of 1996)) njengoko ufakelwe izilungiso nguMthetho oFakela iZilungiso 

kwiMithetho yeMfundo esiSiseko, 2024 (Basic Education Laws Amendment Act, 2024) 

(uMthetho 32 ka-2024)) 

 

2.1 Iimvumelwano zemali-mboleko, ingqeshiso  kunye nee-ovadrafti 

 

2.1.1 Ukufakelwa kwezilungiso kwesiqendu 36 

(a) Isiqendu 36(2) sicacisa ukuba ibhunga lolawulo alinakungena, ngaphandle kwemvume 

ebhaliweyo yeNtloko yeSebe (HoD), kuyo nayiphi na imvumelwano yemali-mboleko, 

yengqeshiso okanye ye-ovadrafti nangayiphi na injongo.  

(b) Ukufakelwa kwezilungiso kwisiqendu 36 kuthintela isikolo ekungeneni kulo naluphi na 

uhlobo lwemvumelwano yengqeshiso, yezemali okanye yokusebenza, ngaphandle 

kwemvume ebhaliweyo yeNtloko yeSebe. 

 



2.1.2 ISiqendu 1(1) se-SASA siyicacisa ‘imali-mboleko’ “njengayo nayiphi na imbophelelo 

 yezemali esekelwe kwimvumelwano, neyenza ukuba isikolo sinyanzeleke ukuba senze 

 intlawulo, esisavenge esinye okanye ezingaphezulu, ngakuye nawuphi na umntu, 

 kodwa oko akubandakanyi intlawulo yabaqeshwa abaqeshwe libhunga lolawulo 

 ngokwesiqendu 20(4) okanye (5), okanye iindleko zokwenziwa komsebenzi njengoko 

kumiselwe kwibhajethi yonyaka echazwe kwisiqendu 38. 

 

2.1.3 Oku kuthetha ukuba ngokubalulekileyo iindleko zokwenziwa komsebenzi neentlawulo 

zabasebenzi ziphathwa ngokwahlukileyo kwiimvumelwano zezimali ezithwalisa izikolo  

uxanduva lwamatyala emali exesha elide ezikolweni, ezinjengeemvumelwano zemali-

mboleko, ingqeshiso okanye ii-ovadrafti, ezinokufuna imvume kwiNtloko yeSebe 

ngokungqinelana nesiqendu 36(2) se-SASA. 

 

2.1.4 Isiqendu 36(3) se-SASA sigqitha sicacise ukuba, ukuba umntu ubolekisa ngemali okanye 

unika isikolo sikarhulumente i-ovadrafti ngaphandle kwemvume yeNtloko yeSebe, 

uRhulumente nesikolo sikarhulumente, abayi kuba nambophelelo eyimvumelwano yemali-

mboleko okanye ye-ovadrafti. 

 

2.1.5 Ukuthotyelwa kwesiqendu 36 se-SASA 
 

Ukuba ibhunga lolawulo linqwenela ukungena kwimvumelwano yemali-mboleko, 

yengqeshiso okanye yefasilithi ye-overdrafti, la maxwebhu alandelayo makangeniswe 

kuSekela-Mlawuli weeNkonzo zeZiko kwi-ofisi yesithili echaphazelekayo: 

(a) Ifom yokwenza isicelo ezaliswe ngokufanelekileyo nangokupheleleyo (isiHlomelo A)  

Kucelwa niqaphele ukuba isixa-mali setyala kufuneka silibonise kanye-kanye ityala 

yaye sihambelane namaxwebhu axhasayo anikiweyo. 

(b) IiNgxelo-mali zaqho ngoNyaka eziphicothiweyo zakutshanje kunye nebhajethi 

yesikolo yonyaka.  

(c) Isatifikethi esingqina ulawulo lwezemali olusemgangathweni (ngokwesiqendu 38.1.j) 

soMthetho we-Public Finance Management Act, 1999 (Act 1of 1999). 

(d) Ikopi yemizuzu yentlanganiso (engekho ngaphezu kweenyanga ezintandathu)  apho 

isininzi samkele/sithathe isigqibo sokuqhubeka nemvumelwano. Le mizuzu 

mayibandakanye oku kulandelayo: 

(i) Kwimeko yemali-mboleko/i-ovadrafti, iinkcukacha zeziko lemali elikhethwayo 

(ii) Kwimeko yengqeshiso- 

• iinkcukacha zeziko lemali elikhethwayo; yaye 

• imiqathango yemvumelwano (umzekelo, ixesha leenyanga ezingama-

36, isixa-mali sentlawulo yenyanga, njl. njl.), apho kufanelekileyo; kunye 

• nenkcazo ecacileyo yezinto ezikhethiweyo, ngakumbi apho iindlela 

ezininzi zokukhetha ziye zaqwalaselwa;  

(iii) Imizuzu ku-(i) naku-(ii) maisayinwe yaye mayibhalwe umhla ngabo bobabini, 

usihlalo webhunga lolawulo nenqununu 

(e) Ikopi yemvumelwano yemali-mboleko epheleleyo, yengqeshiso okanye ye-ovadrafti 

enemigaqo nemiqathango echazwe ngokucacileyo. 

(f) Ukuba imali-mboleko okanye ingqeshiso yeyohlobo lweziseko zophuhliso 

(infrastructural nature), kunokufunwa ileta esayiniweyo yemvume yeziseko zophuhliso 

evela kuMphathiswa wePhondo. Le leta isayiniweyo inokucelwa kwiCandelo le-

Physical Resource Planning kwaNdlunkulu. 



(g) Kwizicelo zeemvumelwano zethuba esele lidlule ezingenisiweyo (retrospective 

applications): 

(i)  I-ofisi yesithili mayinike ikopi yeleta yokungathotyelwa kwemigaqo 

ekhutshiweyo, ethunyelwe kwinqununu nakwibhunga lolawulo. 

(ii) Makubonelelwe ngemizuzu yentlanganiso emitsha ukuqinisekisa imali-mboleko 

ekhoyo, ingqeshiso okanye i-ovadrafti. 

(iii) Izixa-mali zamatyala ezikhoyo mazihlaziywe kwisiHlomelo A. 

(iv) Iileta zenkxaso-mali (sponsorship) okanye zeminikelo (donation) mazifakwe 

(ukuba zifanelekile). 

 

2.1.6 Imiqathango eyongezelelweyo  

a) Iifasilithi ze-ovadrafti zivunywa kangangonyaka, ukuba unqwenela ukuyihlaziya 

imvume, makungeniswe isicelo esitsha kwi-ofisi yesithili. 

b) Makubekho ubungqina obufumanekayo bokuchazwa ngokupheleleyo kwazo zonke 

iimali-mboleko, iifasilithi zeengqeshiso kunye/okanye eze-ovadrafti kwiphetshana 

leendaba zesikolo (school newsletter) okanye elezaziso ezipapashiweyo 

(communique).  

c) Makuthathelwe ingqalelo ukuzikisa ukucinga nokuba nobulumko nolawulo 

lwangaphakathi xa kungenwa kwimvumelwano yemali-mboleko, yengqeshiso 

okanye i-ovadrafti kusetyenziswa iimali zikarhulumente.  

d) Onke amatyala avunyiweyo makangqinwe libhunga lolawulo kwintlanganiso yalo 

yebhajethi yonyaka yaye imizuzu yentlanganiso mayifumaneke xa icelwa. 

 

2.2 Iimali ezigcinwe kutyalo-mali 

 

2.2.1 Isiqendu 37(3) seSASA sicacisa ukuba:  

Ibhunga lolawulo lesikolo sikarhulumente malivule yaye lilondoloze i-akhawunti enye 

yebhanki, kodwa ibhunga lolawulo lesikolo sikarhulumente linokuthi, ngemvume 

yoMphathiswa wePhondo, lityale imali engaphezulu kwenye i-akhawunti. 

 

2.2.2 Ukuthotyelwa kwesiqendu 37(3) seSASA 

Ukuba ibhunga lolawulo linqwenela ukutyala imali engaphezulu kwi-akhawunti, engeyiyo 

i-akhawunti yebhanki ekubhekiswa kuyo kwisiqendu 37(3), makungeniswe oku kulandelayo 

kuSekela-Mlawuli weeNkonzo zeZiko kwi-ofisi yesithili echaphazelekayo: 

a) Ifom yokwenza isicelo ezaliswe ngokufanelekileyo nangokupheleleyo (isiHlomelo B) 

b) IiNgxelo-mali zaqho ngoNyaka eziphicothiweyo zakutshanje kunye nebhajethi 

yesikolo yonyaka. 

c) Isatifikethi esingqina ulawulo lwezemali olusemgangathweni (ngokwesiqendu 38.1.j) 

soMthetho we-Public Finance Management Act, 1999 (Act 1of 1999). 

d) Ikopi yemizuzu yentlanganiso (engekho ngaphezu kweenyanga ezintandathu)   

yebhunga lolawulo apho kuthathwe isigqibo, apho isininzi samkele isigqibo 

sokuqhubeka nesigqibo sokutyala imali. Le mizuzu mayibandakanye oku kulandelayo 

(i) ichaze uhlobo lotyalo-mali kunye nenombolo ye-akhawunti, ukuba isicelo sese-

akhawunti ekhoyo; yaye 

(ii) isayinwe ize ibhalwe umhla ngabo bobabini, usihlalo webhunga lolawulo 

nenqununu. 



e) Ukuba le yi-akhawunti ekhoyo yotyalo-mali, kufuneka kubonelelwe ngengxelo 

(statement) yotyalo-mali. 

f) Iprofayili yelahleko enokwenzeka (risk profile) kufuneka ihambe kunye nesicelo sotyalo-

mali, esifana neprofayili yotyalo-mali olunoqikelelo lwelahleko ephezulu (highly 

speculative), olunelahleko ephantsi (conservative), njl.njl. Kufuneka kuqatshelwe ukuba 

utyalo-mali olunganelahleko noluqikelelwayo aluyi kuthathelwa ngqalelo. 

 

2.2.3 Izikolo ezinenjongo yokungena kwimvumelwano yotyalo-mali zicetyiswa ngamandla 

ukuba zihlawule nawaphi na amatyala angekahlawulwa, afana nee-akhawunti 

zikamasipala, ukuthintela umngcipheko wemali wokusebenzisa iimali ezifuneka kwiinkonzo 

ezibalulekileyo. 

 

2.2.4 Imiqathango eyongezelelweyo  

a) Iimali zotyalo-mali kufuneka zigcinwe egameni lesikolo ukuqinisekisa iinkqubo 

ezenziwa ekuhleni (transparency) nokuthwala uxanduva (accountability), okomeleza 

ukuthembeka kwesikolo ngokwezemali nokuthotyelwa kwemigangatho yomthetho.  

b) Ithuba lotyalo-mali malingagqithi kwiinyanga eziyi-12 yaye malihlaziywe qho 

ngonyaka. 

c) Iimali zotyalo-mali azinakugcinwa kwii-akhawunti ezikumazwe aphesheya. 

d) Utyalo-mali kufuneka lwenziwe kwiziko lemali elibhalisiweyo. 

e) Amabhunga olawulo asanda kunyulwa makangqinisise naziphi na ii-akhawunti 

zotyalo-mali ezikhoyo. 

f) Iimali azinakuhlawulwa kusetyenziswa i-akhawunti yotyalo-mali. 

g) Inzala mayibuyiselwe (directed back) kwi-akhawunti yebhanki yesikolo engundoqo. 

h) Zonke ii-akhawunti kufuneka zichazwe (disclosed) kwiiNgxelo-mali zaqho zoNyaka  

i) Iimali zengxowa-mali zesikolo azinakuhlawulwa kwitrasti okanye zisetyenziselwe 

ukuseka itrasti.  

j) Makuthathelwe ingqalelo ukuzikisa ukucinga nokuba nobulumko nolawulo 

lwangaphakathi xa  kugcinwa iimali zesikolo kutyalo-mali. 

 

3. Ukuqeshwa komntu omakahlole yaye anike ingxelo ngeerekhodi zezemali zesikolo 

sikarhulumente 

 

3.1 Isiqendu 43 se-SASA sicacisa ukuba: 

 (1) Ibhunga lolawulo lesikolo sikarhulumente maliqeshe umntu obhaliswe 

njengomphicothi-zincwadi ngokwe-Auditing Profession Act, 2005 (Act 26 of 2005), ukuba 

aphicothe iirekhodi neengxelo-mali ekubhekiswa kuzo kwisiqendu 42. 

(2) Ukuba uphicotho-zincwadi ekubhekiswa kulo kwisiqendwana (1) alunakwenzeka 

ngenxa yezizathu ezifanelekileyo, ibhunga lolawulo lesikolo sikarhulumente, maliqeshe 

umntu wokuhlola nokunika ingxelo ngeengxelo-mali ekubhekiswa kuzo kwisiqendu 42, 

ongumntu— 

(a) onamabanga emfundo afanelekileyo omakenze imisebenzi yegosa elimele 

ukuphendula ngosetyenziso lwemali ngokwesiqendu 60 se-Close 

Corporations Act, 1984 (Act 69 of 1984; okanye 

(b)  ovunywe liLungu leSigqeba soLawulo  ukulungiselela le njongo. 

 



3.2 Uluhlu lwamaqumrhu azii-professional accounting bodies (namanye) 

(a)    Association of Chartered Certified Accountants (ACCA) 

(b)    Chartered Accountant South Africa (CA(SA)) 

(c)     Chartered Institute for Business Accountants (CIBA) 

(d) Chartered Institute of Business Management (CIBM) 

(e) Chartered Institute of Management Accountants (CIMA) 

(f) Chartered Secretaries Southern Africa (CSSA) 

(g) Independent Regulatory Board for Auditors (IRBA) 

(h) Institute of Accounting and Commerce (IAC) 

(i) Institute of Chartered Secretaries and Administrators(CGISA) 

(j) Southern African Institute for Business Accountants (SAIBA) 

(k) South African Institute of Chartered Accountants (SAICA) 

(l) Southern African Institute of Government Auditors (SAIGA) 

(m) South African Institute of Professional Accountants (SAIPA) 

 

3.3 Ingcaciso yebinza “okunokwenzeka ngenxa yesizathu esivakalayo (reasonably 

practicable)” 

 

3.3.1 Ibinza “okunokwenzeka ngenxa yesizathu esivakalayo” licaciswa kwiSetyhula M1 yeSebe 

leMfundo esiSiseko (DBE) ka-2018 yomhla we-04 Septemba 2018 ngolu hlobo lulandelayo: 

Okunokwenzeka ngenxa yesisathu esivakalayo (Reasonable practicability) ekubhekiswa 

kuko kwisiqendu 43(2) se-SASA kuquka izibonelelo zezemali (financial resources) zesikolo, 

amaxabiso ee-asethi zesikolo nayo yonke eminye imiba echaphazelekayo. Nokuba 

kunako okanye akunako ukwenzeka ngenxa yesizathu esivakalayo ukuhlolwa kweerekhodi 

zemali kusetyenziswa umphicothi-zincwadi obhalisiweyo ochatshazelwe kwisiqendwana 

(1), kuya kumiselwa ngokusekelwe kwimiba yemeko nganye (facts of each case). 

Okucacileyo kukuba isiqendwana (2) simisela imiqathango yeendidi ezimbini ezizezinye 

ezinokukhethwa ngokubhekiselele ekuhlolweni kweengxelo-mali neerekhodi zesikolo 

nenokulandelelwa xa ngaba le miba, kwakuba kuthathelwe ingqalelo yonke imiba, 

iyakuchasa ukuqeshwa komphicothi-zincwadi obhalisiweyo. 

 

3.3.2 Okunokwenzeka ngenxa yesizathu esivakalayo ke ngoko kuxhomekeke kwiimeko-bume 

zesikolo, ezinokwahluka ngokwezikolo ngezikolo.  

 

3.3.3 Ibhunga lolawulo malibe nemiqathango efanelekileyo emiselweyo ukugqiba ukuba 

ngaba ukuqeshwa komphicothi-zincwadi obhalisiweyo kunako ukwenzeka yaye ukuba 

akwenzeki, ukuqeshwa komntu ngokwesiqendu 43(2) se-SASA kuya kuba yenye indlela 

enokwenziwa. 

  



 

3.4 Ukuthotyelwa kwesiqendu 43(1) no-43(2) ze-SASA 

 

3.4.1 Isicelo sokuvunywa komphicothi-zincwadi (isiqendu 43(1) no-43(2)(a))  

Ibhunga lolawulo lesikolo sikarhulumente malingenise la maxwebhu alandelayo okwenza 

isicelo sokuvunywa komphicothi-zincwadi ngokwesiqendu 43(1) nesiqendu 43(2)(a): 

(a) Ikopi yemizuzu yentlanganiso yebhunga lolawulo ecacisa ukuba kwaqeshwa 

umphicothi-zincwadi othile, esayiniweyo kwaza kwabhalwa nomhla ngusihlalo 

webhunga lolawulo nenqununu. 

(b) Ngokwesiqendu 43(1): 

(i) ubungqina bokuba umphicothi-zincwadi lilungu leSAICA, kunye/okanye 

(ii) ubungqina bokuba umphicothi-zincwadi/inkampani ibhalisiwe kwi-IRBA. 

(c) Ngokwesiqendu 43(2)(a)- 

(i) Ubungqina bokuba umphicothi-zincwadi/inkampani lilungu lelinye lamaqumrhu 

eengcali eziqeqeshiweyo (professional bodies) aqulethwe kumhlathi 3.2 kunye 

(ii) Neleta yokuqeshwa ukuba kunikwe iinkcukacha zelungu egameni lenkampani. 

(d) Izikolo mazityumbe inkampani okanye umntu ngegama lakhe lezoshishino 

elisemthethweni (official trading name) yaye zinike iinkcukacha zomenzi-sicelo 

ezingqinelana neli gama. Makungeniswe ikopi yengcaciso yenkampani ebhalisiweyo 

ngokunjalo.   

 

3.4.2 Isicelo sokuvunywa komntu (isiqendu 43(1) no-43(2)(a)) 

Ibhunga lolawulo lesikolo sikarhulumente malingenise la maxwebhu alandelayo okwenza 

isicelo sokuvunywa komntu ngokwesiqendu 43(2)(b): 

(a) Ifom i-SBM02 application form yokwenza isicelo ezaliswe ngokupheleleyo (isiHlomelo 

C) 

(b) Ikopi eqinisekisiweyo yakutshanje yamabanga emfundo  abo kwezemali. 

(c) Isivi ehlaziyiweyo eliphepha elinye yakutshanje (ecacisa amava omsebenzi 

achaphazelekayo kwezezimali). 

(d) Iikowuteshini ezintathu ezifunyenwe kwiinkampani zophicothi-zincwadi ezahlukileyo 

ukulungiselela iinkonzo zophicotho-zincwadi ukwenzela ukuzithelekisa.  

(e) Isicelo esibhaliweyo esivela kwibhunga lolawulo esicela ukushenxa kwisiqendu 43(1) 

nesicacisa izizathu zokuba kungani na kungenakwenzeka ngenxa yesizathu 

esivakalayo ukuba kuqeshwe umphicothi-zincwadi obhalisiweyo. 

 

3.4.3 Inkqubo yokwenza isicelo yenzeka ngaxeshanye nokunyulwa kwebhunga lolawulo elitsha 

yaye iya kuqhubeka ngokwemijikelo yaqho ngeminyaka emithathu. Ukuba kungakho 

utshintsho kwibhunga lolawulo kwithuba lomjikelo weminyaka emithathu, umphicothi-

zincwadi/umcwangcisi-mali obhalisiweyo (registered accountant) ke ngoko uya 

kungqinisiswa ngokwentlanganiso yebhunga lolawulo emiselweyo okanye umphicothi-

zincwadi/umcwangcisi-mali omtsha, uya kunyulwa ngokweemfuno ezimiselweyo 

zemithetho esebenzayo. Kucetyiswa ukuba kutshintshwe abaphicothi-zincwadi emva 

komjikelo weminyaka eyi-10 yokuqesha umphicothi-zincwadi ofanayo. 

 

3.4.4 Ukuba uyamkelwa umphicothi-zincwadi/umcwangcisi-mali wangoku ngokwemigqaliselo 

neerekhodi zangoku zeSebe leMfundo leNtshona Koloni (WCED), ezifumanekayo kwi-



CEMIS, imizuzu yentlanganiso yebhunga lolawulo esayiniweyo emalunga nokuqeshwa 

komphicothi-zincwadi/umcwangcisi-mali mayigcinwe sisikolo ukwenzela iinjongo 

zerekhodi. 

 

3.4.5 Ngokumalunga nomntu oqeshwe ngokweziqendu 43(1) no-43(2)(a), iSebe i-WCED liya 

kukhupha ileta ekuvumayo oku.  

 

3.4.6 Ngokumalunga nomntu oqeshwe ngokwesiqendu 43(2)(b), kuya kukhutshwa ileta 

yesiphumo sesicelo evela kuMphathiswa wePhondo. 

 

3.5 Ii-ofisi zezithili maziziphonononge zonke izicelo ukuqinisekisa ukuba ziphelele yaye 

ziyangqinelana ngokupheleleyo nezi zikhokelo. Le nkqubo ibalulekile ekunciphiseni iilahleko 

ngenxa yeembopheleleko ezingamatyala ezikolweni (financial liability) okanye 

ukungcoliseka kwegama  elihle lesikolo neleSebe i-WCED. 

 

4. Inkqubo yokwenza isicelo namaxesha amiselweyo  

 

4.1.1 Ukungeniswa kwezicelo 

 

(a) Izikolo mazingenise izicelo kuMlawuli weSithili we-ofisi yesithili echaphazelekayo. 

(b) Ii-ofisi zezithili mazingenise izicelo ezijongisisiweyo ngolu hlobo lulandelayo: 

(i) Nge-imeyili (uhlobo olukhethwayo/oluvunyiweyo) kulo: 

WCED.NormsandStandards@westerncape.gov.za 

 

(ii) Maziziswe ngesandla apha:  

Western Cape Education Department 

7th Floor, 1 North Wharf Square 

2 Lower Loop Street 

Foreshore 

Cape Town 

8001 

 

(c) Zizicelo ezingeniswe kusetyenziswa ezi ndlela zivumelekileyo zingasentla kuphela eziya 

kuqwalaselwa. 

 

4.1.2 Amaxesha amiselweyo 

Kuza kusebenza la maxesha amiselweyo kunye neendlela zonxibelelwano ezilandelayo: 

(a) Ukuvunywa kokufunyanwa kwesicelo 

I-ofisi yesithili mayikuvume ukusifumana isicelo kwisikolo zingadlulanga iintsuku 

ezintlanu zomsebenzi zokungeniswa kwesicelo 

(b) Ukujongisiswa kunye nexesha elimiselweyo lokunika ingxelo ngokuqhubekekayo 

(i) I-ofisi yesithili mayizijongisise yaye izisingathe izicelo zingaphelanga iintsuku 

ezisixhenxe zomsebenzi  emva kokuba izifumene. 

(ii) Ukuba kufuneka ingcaciso eyongezelelweyo, isikolo siya kwaziswa 

lingadlulanga eli thuba, ngokuthi sicelwe ukuba sinike  sinike ingcaciso 

zingadlulanga iintsuku ezintlanu zomsebenzi. 

(c) Imbalelwano ngesiphumo sesicelo sokugqibela 

 

(i) UNdlunkulu uya kuqukumbela isicelo aze azise ngesiphumo sesicelo 

zingadlulanga iintsuku ezili-10 zomsebenzi emva kokufunyanwa kwesicelo 

esipheleleyo kwi-ofisi yesithili. 

(ii) Isiphumo sesicelo siya kwaziswa nge-imeyili. 

(iii) Izikolo mazingqinisise ukuba ziyavuma ukuba zisifumene isiphumo sesicelo 

zingadlulanga iintsuku ezintathu zomsebenzi. 

 

(d) Izicelo ezingazifezekisiyo ezi mfuno ziniselweyo aziyi kuqwalaselwa. 

 

5. Kucelwa nazise okukule setyhula bonke abachaphazelekayo ukuze bakuthathele 

ingqalelo. 

